
   Ирĕк пар мана эсĕ

Сана çеç юратма.

Ан чарсамччĕ ачашшăн

Тутунтан чуптума.

Сӳнтерме пулăшсассăн

Эс чунри кăвара,

Телейрен те телейлĕ

Çын эп пулăп вара.



Çав тери кăмăллатăп

Шăнкăрав сассуна,

Кăларать пуль хăçан-тăр

Ăс-тăнран вăл мана.

Авăнать илĕртӳллĕн

Сан ӳт-пĕвĕ ялан,

Куçусем йăл! выляççĕ,

Хĕвел евĕр кулан.



Çăмăл та пит илемлĕ

Сан утту, хускану!

Акăш пек курăнатăн,

Юмахри пек сăну.

Эп сана юрататăп!

Пĕлтĕр, куртăр кашни:

Чи хитре хĕр эс маншăн,

Эсĕ — манăн савни!

  